Ydi yswiriant eich car yn addas ar gyfer eich gwaith?

Yn ddiweddar, cafwyd gwybod gan aelod bod ei chwmni yswiriant yn gwrthod talu a thrwsio’i char ar ôl iddi fod mewn damwain ar y ffordd i’r ysgol. 

Athrawes cyflenwi yw’r aelod ac fe gafodd y ddamwain ar y ffordd i’r ysgol yn y bore.  Mae’r cwmni yn gwrthod talu am mai defnyddio’r car ar gyfer busnes roedd hi, ac nid oedd hyn wedi ei gynnwys yn ei hyswiriant.

• roedd hi’n teithio i’r gweithle
• nid oedd yn derbyn unrhyw gostau teithio
• nid oedd yn teithio rhwng ysgolion ar waith yr ysgol neu’r awdurdod
• nid oedd yn cludo plentyn yn ymwneud â’i gwaith
• nid oedd yn teithio i gwrs yn ymwneud a’i gwaith

ac eto, gwrthododd y cwmni dalu.

Rydym yn ymwybodol yn UCAC, ers rhai blynyddoedd bellach, bod angen sicrhau bod yswiriant car athrawon yn addas ar gyfer teithio personol, pleser a busnes.  Hyn os oedd yn debygol y byddai’r athro yn defnyddio’r car yn ei waith, e.e. mynd â phlentyn adref, i’r ysbyty, mynychu cwrs, ymweld ag ysgol arall neu weithio ar fwy nag un safle i restru ychydig o enghreifftiau.

Dyma’r tro cyntaf i mi glywed am gwmni yswiriant yn gwrthod talu am ddamwain ddigwyddodd ar y ffordd i’r gwaith yn y bore.

Gwiriwch eich yswiriant.  Holwch beth yn union sydd yn cael ei gynnwys yn eich yswiriant.  Efallai y bydd y cwmni yn codi mwy arnoch chi, os felly, chwiliwch am gwmni arall sydd yn cynnig gwell telerau.

Peidiwch â chael eich dal.  Mae trwsio car yn ddrud a phetai unrhyw un wedi ei frifo yn y ddamwain, byddai’r costau yn uchel iawn.

